
participación en competicións organizadas polas federacións deportivas oficiais das disciplinas deportivas 
recoñecidas oficialmente polo Consello Superior de Deportes de acordo coa listaxe que se relaciona no 
ANEXO A destas bases, que estean inscritas na correspondente competición oficial, desenvolvan a actividade 
competitiva e deportiva e cuxa finalidade é  promover os valores do deporte dende a base. 

Segundo. Obxecto: 

Constitúe o obxecto das bases desta convocatoria a ordenación do procedemento aplicable para o 
outorgamento de subvencións en réxime de concorrencia competitiva destinadas a entidades e clubs 
deportivos, da provincia de Lugo (enténdase con sede e/ou delegación na provincia) co obxectivo de 
fomentar o deporte de base e o  desenvolvemento da actividade deportiva de carácter competitivo na 
anualidade de 2025. 

Terceiro. Bases reguladoras 

A Ordenanza Xeral de Subvencións da Deputación de Lugo na web desta entidade local, en concreto no 
seguinte enderezo: 

http://www.deputacionlugo.gal/gl/a-deputacion/normativas-e-ordenanzas 

CONVOCATORIA PARA A CONCESIÓN DE SUBVENCIÓNS DESTINADAS A ENTIDADES E CLUBS DEPORTIVOS DA 
PROVINCIA DE LUGO EN CONCORRENCIA COMPETITIVA, ANO 2025. 

http://www.deputacionlugo.gal/temas/deportes/home 

Cuarto. Contía e importe mínimo e máximo 

SEIS CENTOS MIL EUROS (600.000,00 €) 

A subvención que a Deputación Provincial pode conceder estará comprendida no intervalo establecido na 
seguinte táboa: 

IMPORTE MÍNIMO  IMPORTE MÁXIMO 

500,00 €   6.000,00 € 

Quinto. Prazo de presentación de solicitudes 

O prazo de presentación de solicitudes será de 10 días hábiles, a contar a partir do día seguinte da 
publicación no BOP da provincia de Lugo do extracto da convocatoria. 

Sexto.  Outros datos 

Non se concederán pagamentos anticipados nin aboamentos a conta das subvencións concedidas. 

Lugo, 5 de marzo de 2025.- O PRESIDENTE, P. D. Decreto de data 04-07-2023, O DEPUTADO PROVINCIAL, 
Pablo Rivera Capón. 

R. 0594 
 

BASE DE DATOS NACIONAL DE SUBVENCIÓNS (BDNS) -  XOVE 

Anuncio 

EXTRACTO DA RESOLUCIÓN DE ALCALDÍA Nº 2025-0696 DE 4 DE MARZO DE 2025 POLA QUE SE APROBA A 
CONVOCATORIA, EN RÉXIME DE CONCORRENCIA NON COMPETITIVA DAS AXUDAS PARA O BALEIRADO DE 
FOSAS SÉPTICAS DO EXERCICIO 2025 

BDNS (Identif.): 818333 

De acordo co disposto nos artigos 17.3.b e 20.8.a da Lei 38/2003, do 17 de novembro, xeral de 
subvencións, publícase o extracto da convocatoria, cuxo texto completo se pode atopar na Base de Datos 
Nacional de Subvencións 

(https://www.infosubvenciones.es/bdnstrans/GE/es/convocatoria/818333) 

Primeiro. Beneficiarios. 

Poderán ser beneficiarias destas axudas as persoas físicas maiores de idade titulares de inmobles residenciais 
ou de establecementos de aloxamento turístico e de restauración nos termos da normativa galega de turismo 
en vigor sitos no termo municipal do concello de Xove en contornas sen rede de sumidoiros municipal que 
estean provistos de fosas sépticas ou outros sistemas individuais de xestión de augas residuais. 

Segundo. Obxecto 

O obxecto da presente convocatoria é regular o sistema de concesión de axudas a favor das persoas físicas 
que teñan a condición de beneficiario tal e como se define na Cláusula Segunda a fin de garantir unha xestión 
eficiente, responsable e protectora do medio durante o ano 2025. 

Terceiro. Bases reguladoras 

Pode consultarse a Ordenanza Xeral de Subvencións do Concello de Xove na seguinte dirección: 

https://xove.sedelectronica.gal/transparency/676b7e81-659d-4cf9-9e3b-9b3918520218/ 

Cuarto. Contía 

A contía prevista para esta actuación na presente convocatoria é 10.070,00 euros con cargo á aplicación 
160.489 do Estado de Gastos do Orzamento Municipal. 

Ao tratarse de un procedemento administrativo que non leva aparellado o esgotamento do crédito nun só 
acto de concesión senón que a súa disposición se realiza en actos sucesivos, e tal e como dispón o artigo 
31.4 da Lei 9/2007, de 13 de xuño, de Subvencións de Galicia, no momento do esgotamento da partida 
orzamentaria asignada non poderán admitirse posteriores solicitudes destinadas a participar del, salvo que se 
recorra a un incremento do crédito orzamentario ou se recorra a unha nova convocatoria, do xeito 
establecido no artigo 31.2 da lei anterior. 

Sempre e cando se reúnan os requisitos establecidos nas presentes bases, exceptúase o requisito de fixar 
unha orde de prelación entre as solicitudes presentadas non sendo necesario polo tanto a comparación entre 
as mesmas, co límite do crédito orzamentario existente para a convocatoria. 

A axuda alcanzará como máximo un importe de 200,00 euros. 

Quinto. Requisitos dos solicitantes 

 Ser persoas físicas maiores de idade 

 Ser titulares de inmobles residencias sitos no termo municipal do concello de Xove en contornas sen rede 
de sumidoiros municipal que estean provistos de fosas sépticas ou outros sistemas individuais de xestión 
de augas residuais ou titulares de establecementos de aloxamento turístico e de restauración nos termos 
da normativa galega de turismo en vigor, que estean provistos de fosas sépticas ou outros sistemas 
individuais de xestión de augas residuais; en ámbolos dous casos, en contornas sen rede de sumidoiros 
municipal. 

Sexto. Prazo de presentación das solicitudes 

Data límite de presentación de solicitudes: 

O prazo establecido para a presentación de solicitudes abarcará dende o momento da publicación do 
presente extracto no Boletín Oficial da Provincia e ata o 30 de setembro de 2025. 

Documentación a presentar: impreso oficial completo acompañado da documentación esixida nas bases 
reguladoras da presente convocatoria. 

Lugar de presentación: Sede electrónica do Concello de Xove www.xove.es, ou ben presencialmente no 
Rexistro Xeral do Concello de Xove. Camiño Real, s/n; 27880, Xove (Lugo) 

Asímesmo, tamén poderán presentarse ditas instancias no rexistro e oficinas, de acordo co previsto no artigo 
66 da Lei 39/2015, de 1 de octubre, de Procedemento Administrativo Común das Administracións Públicas. 

Xove, 5 de marzo de 2025.- O alcalde, José Demetrio Salgueiro Rapa. 

R. 0595 

